
Таржимоннинг Одоб қоидалари
Қўлланиш соҳалари ва мақсадлар

Одоб қоидалари (кейинги ўринларда – «Қоида») касбий андозалар ва одоб-ахлоқий қадриятларга асосланган касбий фаолиятни амалга оширишда таржимонлик ҳамжамияти аъзолари (кенгроқ маънода – таржима бозори қатнашчилари) фаолиятининг меъёр ва тартибларини белгилайди. Одоб тамойилларига риоя қилмаслик қоидабузарларга ахлоқий танбеҳ бериш учун асос бўлиб хизмат қилиши мумкин.

Одоб қоидалари амалдаги қонунчилик доирасидан ташқарида бўлган масалаларни ўз ичига олади ва шу сабабдан улар таржима бозори иштироқчилари ўртасида тузиладиган шартномаларнинг талабларини тўлдириб бориши мумкин.

Ким учун мўлжалланган

Қоида талаблари қўлланилиш доирасида таржимонлик фаолияти қатнашчиларининг барчаси учун мўлжалланган, шу жумладан, таржимонлик ширкатлари, уларнинг рахбарлари ва ҳодимлари, эркин таржимонлар, ихтисослашган таржимонлар (ёзма ва оғзаки таржимонлар, саёҳат таржимонлари, имло таржимонлари, товуш таржимонлари, ижтимоий таржимонлари ва х.к.), муҳаррир ва таржима матнларини ўқиб тўғриловчилар. Таржимонлик фаолияти қатнашчилари ушбу матнда маъно ва мазмунидан келиб чиқиб алоҳида-алоҳида «Таржимон» ёки «Таржимонлик ширкати», биргаликда эса  «Таржимон»/«Таржимонлик ширкати» деб номланадилар. Баъзи ҳолларда эркин таржимонлар ва таржимонлик ширкатлари буюртмачи сифатида фаолият кўрсатиши мумкин.

Қоида талабларини қабул қилган Таржимон ва Таржимонлик ширкатлари бу ҳақида қўл остида бўлган воситалар ёрдамида (шу жумладан, веб-саҳифа, таржимаи ҳол, ўзини оммага танитиш ишламари) ўз ҳамкорлари ва буюртмачиларини ҳабардор қилишади.

Коида талабларига риоя этиш таржима жараёнида иштирок этаётган бошқа шахсларга, шунингдек буюртмачи сифатида иштирок этаетган шахсларга, ҳам тавсия этилади.

1
Иш юритишнинг касбий тамойиллари

1.1
Ўз соҳаси доирасида ишлаш

Таржимон/Таржимонлик ширкати таржималарни ўз соҳаси доирасида, яъни –  тили, маданияти, мавзуси, технологияси каби масалаларига риоя қилган ҳолда бажаради.

1.2
Буюртмани тегишли тарзда бажаришга имкон бермайдиган шартларни қабул қилмаслик

Агар буюртманинг шартлари (масалан, муддати), талаблари еки соҳа доираси таржимани буюртмачи талабларига биноан бажаришга имкон бермаса, шу жумладан бундай муаммо таржима жараёнида вужудга келса, Таржимон/Таржимонлик ширкати бу ҳолат ҳақида зудлик билан буюртмачига ҳабар бериш ва биргаликда тўғри қарор қабул қилиш мужбуриятини олади.

1.3
Ҳолислик ва мустақиллик

Таржима қилиш жараёнида (айниқса оғзаки таржимада) таржимага шахсий
 фикрлар ва 
муносабат билдиришга йўл қўйилмайди. Таржимон ҳеч кимни тарафини олмаган ҳолда томонларнинг гапини иложи борича аниқ етказишга интилади.

1.4
Виждонийлик

Таржимон/Таржимонлик ширкати буюртмани келишилган шартлар асосида бажариш учун барча имкониятларини ишга солади.

1.5
Муаллифлик ҳуқуқига риоя этиш

Таржимон/Таржимонлик ширкати матнлар муаллифларининг қонуний ҳуқуқларига риоя этади. Агар таржима буюртма асосида бажарилаётган бўлса, муаллифлик ҳуқуқи масалалари буюртмачи томонидан ҳал қилинган, деган таҳминдан келиб чиққан ҳолда буюртма ижрога қабул қилинади. Таржимон яратган таржима асарининг муаллифлик хуқуқлари амалдаги қонунчилик билан ҳимояланади ва тартибга солинади. 

1.6
Манфаатлар зиддияти келиб чиқишига йўл қўймаслик

Агар буюртмани муҳокама қилиш даврида Таржимон/Таржимонлик ширкатининг шаҳсий манфаатдорлиги унинг касбий мажбуриятларини бажаришига ёмон таъсир кўрсатса ёки буюртмачининг қонуний манфаатларига зиён етказадиган бўлса, Таржимон/Таржимонлик ширкати бу ҳолат ҳақида буюртмачига ҳабар беради ва улар биргаликда қўшма қарор қабул қилишади. Таржимон/Таржимонлик ширкати томонидан таржимани бажариш ёки буюртмани мухокама қилиш даврида олинган ахборотдан шахсий тижорий манфаатларда фойдаланишига йўл қўйилмайди.

1.7
Россия қонунчилиги ва жаҳон тажрибаси

Таржимон/Таржимонлик ширкати ўз ишида энг зўр жаҳон тажрибаси тамойилларини, халқаро соҳавий андозалар талабларини, ҳамма қабул қилган ишбилармонлик қонун-қоидаларини Россия қонунчилигига зид бўлмаган меъёрда қўллашга интилади.

1.8
Рад этиш ҳуқуқи

Мафкуравий ва одоб-ахлоқий сабабларга кўра, ишни бошламасдан туриб, Таржимон/ Таржимонлик ширкати буюртмани қабул қилмаслик ҳуқуқига эга.

1.9
Малака ошириш

Таржимон/Таржимонлик ширкати ўзининг ихтисоси бўйича маҳсус билимларини чуқурлаштиришга ва касбий малакасини мукаммалаштиришга интилиб туради. Таржимонлик ширкати ўз ишида таржима соҳасининг илғор технологияларидан фойдаланади.

1.10
Аҳборот маҳфийлиги

Таржимани бажаришда ёки буюртмани қабул қилишда эга бўлган маълумотларни ва қонун бўйича ёҳуд томонлар ўртасидаги шартномага биноан махфий деб саналган ахборотни Таржимон/Таржимонлик ширкати махфийлигини таъминлайди.

2.
Тўлов ва жавобгарлик

2.1
Нарҳ белгиланиши

Таржимон/Таржимонлик ширкати ўз нарҳларини доим сифатли хизматлар кўрсатиб туриш ва бажарувчига адолатли ҳақ тўлашни таъминлаб турадиган даражада белгилайди. Рақиблардан устун келиш мақсадида нарҳларни ҳаддан ташқари пасайтириш одобсизлик ҳисобланади ва мумкин эмас. 
Таржима хизматларини кўрсатиш бўйича бўладиган ким ошди савдоларида қатнашаётганда Таржимонлик ширкатлари ким ошди савдоси аризаларида бажарувчи-таржимонларга адолатли ҳақ тулашга ва таржимани сифатли бажаришни таъминлашга етмайдиган паст нарҳ кўрсатиши мумкин эмас. 
Таржимон/Таржимонлик ширкатининг нарҳлари аниқ, тўлиқ ва ҳаққоний бўлиши керакки, якуний ҳисоб-китобда буюртмачига тасодифий қўшимча устамалар бўлмаслиги керак.

2.2
Шартнома шартларига риоя қилмаганлик учун жарималар

Шартнома тузиш пайтида томонлар Таржимон/Таржимонлик ширкатига нисбатан шартнома шартларига риоя қилмаганлиги учун қўлланиладиган жарималар асослари ва миқдори хақида келишиб оладилар. Жарима миқдори эътироз билдирилган бажарилаётган буюртма нарҳидан кўп бўлмайди.

Ҳудди шу каби буюртмачига нисбатан ҳам шартнома тузиш пайтида шартнома шартларига риоя қилинмаганда қўлланиладиган жарималар асослари ва миқдорлари белгилаб олинади.

Иккала ҳолатда хам томонлар амалдаги қонунчилик меъёрлари билан иш тутишади.

3.
Рақобат

3.1
Соф рақобат

Қонун билан тақиқланмаганлигига қарамасдан, қуйидаги халқаро тажриба ва ишбилармонлик одобларига зид бўлган рақобат усулларидан фойдаланишга йўл қўйилмайди: интернет-ҳужум, инсонни шарманда қиладиган маълумотларни матбуотда эълон қилиш, ижтимоий тармоқларда калака қилиш, турли хил йўллар билан очиқдан-очиқ ҳодимларни тортиб олиш, шунингдек, маҳсус ҳодим танлаш идоралари ёрдамида, ёки иш берувчи ҳақида нотўғри маълумот бериш, ходимлар ўртасида ширкат сирларини очиб юбориш бўйича ёҳуд аввалги иш берувчини тижорий сирларини очиш бўйича фитналар уюштириш, буюртмачилар билан мулоқотда рақиблар ҳақида ёмон фикрлар айтиш, қўққисдан эга бўлган махфий ахборотдан фойдаланиш, атайлаб нарҳларни пасайтириш ва х.к.

Соҳавий андозалар устида ишлашда, очиқ танловлар, учрашувлар ва бошка соҳавий тадбирларда қатнашаётган ва шу тадбирларнинг ишига юқори даражада таъсир ўтказиш имкони булган Таржимон/Таржимонлик ширкати қатнашишнинг тенг имкониятлар тамойилини бузилишига йўл қўймайди, айниқса очиқ рақибларига нисбатан.

Ким ошди савдосига тайёргарлик жараёнида ким ошди савдоси ҳужжатларига, бизда юқори малакали бажарувчилар бор, деб маълумот киритишга йўл қўйилмайди, агар аслида таржима ишларига паст малакали бажарувчиларни жалб қилиш режалаштирилган бўлса.

3.2
Якуний буюртмачи билан алоқалар

Агар Таржимон/Таржимонлик ширкати бирон буюртмачи билан ўртада турган воситачилар (ҳамкасб таржимонлар ёки таржимонлик ширкати) ёрдамида ишлаётган бўлса, ўша буюртмачига тўғридан-тўғри ўз хизматларини таклиф қилишга йўл қўйилмайди.

3.3
Порахўрликка ва тамагирликка қаршилик кўрсатиш

Қуйидаги шаклдаги жиноят турларига эътиборсизлик қилиш ва қаршилик кўрсатмаслик одобсизлик ҳисобланади: давлат ва маҳаллий идораларнинг ҳодимлари ёки буюртмачининг ҳодимлари томонидан тамагирлик, буюртмачининг ҳодимларига пора бериш (шу жумладан, турли хил совғалар кўринишида), давлат ва маҳаллий идораларнинг ишчилари ёки буюртмачининг ҳодимлари билан давлат ёҳуд буюртмачининг зарарига тил бириктириш, рақиблар билан таржима хизматлари ва шу каби хизматларни кўрсатиш бўйича ким ошди савдоси ва шунга ухшаш тадбирларда тил бириктириш, ким ошди савдоси ва шунга ухшаш тадбирларда бир бирига боғлиқ бўлган бир нечта ҳуқуқий шаҳсларни қатнашиши ва х.к.

4.
Буюртмачилар билан ўзаро алоқалар

4.1
Томонлар ўртасида келишув

Таржима хизматини кўрсатишда Россияда умум қабул қилинган тажрибага биноан ёзма равишда шартнома тузиш кўзда тутилган, лекин Таржимон/Таржимонлик ширкати ишни бошлашдан олдин келишиб олинган оғзаки шартларга хам риоя этади. Оғзаки ёки ёзма таржимани бажариш даврида ёхуд ундан кейин шартнома шартларини бир томонлама ўзгартиришга ёки бир томонга зиён етказадиган қўшимча шартларни киритишга йўл қўйилмайди.

4.2
Буюртмачини хабардор қилиш

Таржимон/Таржимонлик ширкати буюртмачини таржима хизматлари кўрсатишнинг асосий тамойиллари ва қоидалари ҳақида ҳабардор қилади ва таржимани бажариш жараёнини иложи борича ойдин бўлишини таъминлайди.

4.3
Буюртмачига энг қулай ечимларни таклиф қилиш

Агар буюртмачи қўйилган масалани самара бермайдиган усуллар билан ечса, Таржимон/Таржимонлик ширкати буюртмачига энг қулай ечимларни таклиф этади ва ушбу ечимларнинг фойдаларини тушунтириб беради.

4.4
Асл ҳужжатдаги хатоларни кўрсатиб бериш

Агар таржима қилинаётган ҳужжатнинг аслида яққол хато аниқланса, Таржимон/Таржимонлик ширкати ҳайрихоҳлик кўрсатиб хато ҳақида буюртмачини хабардор қилади.

4.5
Кўзда тутилмаган холатлар

Таржимон/Таржимонлик ширкати таржимани бажаришга ризо бўларкан, қилаётган иши бўйича тўлиқ жавобгарликни бўйнига олади. Ваҳоланки, агар касбий мажбуриятларини бажаришга ҳалақит берадиган кўзда тутилмаган ҳолат юзага келса, Таржимон/Таржимонлик ширкати бу ҳолат ҳақида зудлик билан буюртмачига ҳабар беради ва биргаликда ушбу ҳолатни тўғрилашга ҳаракат қилади.

4.6
Низоларни музокаралар йўли билан ҳал этиш

Таржималар бўйича низолар музокаралар йўли билан ҳал этилади. Қийин ҳолатларда томонлар келишуви билан мустақил мутаҳассислар ҳайатини жалб қилишни ёки маҳкамага мурожаат этишни талаб қилиши мумкин. Қонунчилик шунингдек ҳакамлар ҳайатини қўллаш тажрибасига ҳам руҳсат беради. Ўзаро низоларни кенг жамоатчиликка тарқатиш (масалан, ижтимоий тармоқларда ёки касбий йиғилишларда муҳокама қилиш) одобсизликка киради, сабаби бундай ҳолатларда низони холис хал этиш имкони бўлмайди ва қарори низо иштирокчилари учун бажарилиши мажбурий бўладиган ваколатли идорани ўзи йўқ.

4.7
Барча поғоналарда самарали мулоқот 

Мулоқот маданияти тўғридан-тўғри томонларнинг ўзаро алоқаси ва фикрларининг аниқ етказишга таъсир кўрсатади. Таржимон/Таржимонлик ширкати одобли муомала маданиятига, шахсиятга ўтиб кетмасликка,  томонларнинг ҳуқуқ ва мажбуриятларини ҳурмат қилишга, одоб қоидаларига риоя этишга ҳамда касбий ва соҳавий одоб талабларига риоя этишга ҳаракат қилади. 

5.
Касбий доирадаги ўзаро муносабатлар

5.1
Таржимонлик ширкатлари ва уларнинг ходимлари

Агар Таржимонлик ширкати Қоидага қўшилса, унда унинг ҳодимлари Қоида талабларига риоя қилишга мажбурдирлар. Эркин таржионларни ишга жалб қилиш танловида Таржимонлик ширкати, бошқа тенг шароитларда, Қоида талабларига ризо бўлган эркин таржимонларга кўпроқ эътибор қаратади.

5.2
Хамкасбларни асоссиз танқидини рад этиш

Таржимон ўз ҳамкасбларига қаттиқ ва қўпол гапиришдан ўзини тўхтатади, айниқса буюртмачи олдида, негаки бундай ҳолатлар барча соҳага путур етказади ва Таржимон/Таржимонлик ширкатига нисбатан салбий қиёфа яратилишига олиб келади.  

5.3
Ўзаро ёрдам, ҳамкорлик, тажриба алмашиш, яҳши муносабатлар

Таржимон/Таржимонлик ширкати яҳши ниятли бўлиши, соҳа ҳамкасбларини фақатгина рақиб деб билмаслиги керак, гарчи ҳамкасблар тақдир тақозоси билан рақиб деб ҳисобланса ҳам. Таржимон/Таржимонлик ширкати шуни тан олиши керакки, ўзаро ёрдам, фойдали тажриба билан алмашиш, устозлик ва ҳамкасбларни ўргатиш бу таржимонлар ҳамжамиятига фақат фойда келтиради ва таржимон касбининг обрўсини янада оширади.

5.4
Ёши, жинси, ташқи кўриниши ва х.к. лар бўйича камситишга йўл қўймаслик

Таржимонни ишга танлашда қуйидаги кўрсатқичларни шарт қилиб олиш тавсия этилмайди: ёши, жинси, ташқи кўриниши, ва х.к. агарда булар ишни бажариш учун асосий талаблар бўлиб ҳисобланмаса.

5.5
Интернет тармоғидаги муомала маданияти

Электрон воситалар ёрдамида мулоқот қилишда Таржимон/Таржимонлик ширкати нетикетга, яъни Интернет тармоғида муомала қилиш одобига риоя қилади.

6.
Ижтимоий алоқалар

6.1
Касб обрўсини кўтаришга интилиш

Таржимоннинг иши, асосан, кенг оммага билинмас бўлиб қолади ва аҳамияти етарлича баҳоланмайди. Таржимон/Таржимонлик ширкати ўз касбини муҳимлиги ва кераклилигини кенг оммага аниқ мисоллар ёрдамида, ахборот махфийлигини ошкор этмаслик шарти билан, намойиш этиб келади.

6.2
Қонунчилик янгиликларини қўллаб-қувватлаш ва олға суриш

Таржимон/Таржимонлик ширкати таржимонлик соҳасини ривожлантиришга, касб обрўсини кўтаришга, соҳавий андозалар ва меъёрий ҳужжатларни ишлаб чиқишга ҳамда давлат ва маҳаллий идораларнинг, жамоатчилик ва тадбиркорлик ҳамжиятининг эътиборини таржимонлик соҳасининг муаммоларига қаратишга йўналтирилган қонунчилик янгиликларини қўллаб-қувватлайди ва олға суради. 

6.3
Кўнгиллилар ва ҳайрия ишлари

Кўнгиллик (яъни, таржима ишларини бепул бажариш) ва ҳайрия ишларининг бошқача шакллари – бу ҳар бир инсоннинг шаҳсий иши. Кимнидир бепул ишлаб беришга ундашлик ҳамда кўнгиллилар меҳнатидан тижорат мақсадларида фойдаланиш одобдан эмас.

Таржима ишларини бепул бажараётиб, Таржимон/Таржимонлик ширкати буюртмаларни пул эвазига бажараётганда риоя этиладиган жавобгарлик, сифат, махфийлик каби касбий андозаларга эътибор берган ҳолда иш тутади. 

6.4
Маданиятлараро келишмовчиликларга йўл қўймаслик

Ўзи умуман олганда таржимон касби одамларни бирлаштиради. Миллатлараро низолар, диний иҳтилофлар келтириб чиқарадиган гапларни айтиш, бошқа халқларга карата хақоратлаш сифатларини ишлатиш (асл таржима ҳужжатларидаги ҳақоратлаш сифатлари бундан мустасно), миллатлараро низоларни ва диний иҳтилофлар келтириб чиқаришни мақсад килган тармоқ муҳокамаларида қатнашиш одобсизликка киради, гарчан бу ҳаракатлар расман қонунга ҳилоф бўлмаса ҳам.
Одоб қоидалари мутаҳассисларнинг соҳавий кенгаши (http://translation-ethics.ru/experts/) томонидан, соҳа қатнашчиларининг кенг муҳокамасидан сўнг ишлаб чиқилган, Translation Forum Russia деб номланган йирик таржимонлар анжунмани томонидан маъқулланган.

